
MÅLSETJING


KVA ER MOBBING

Mobbing vil seia at ein blir utsett for negativ handling frå ein person eller ei gruppe

Mobbing vil seia gjentatt erting og plaging over tid.

Direkte mobbing er opne angrep frå andre.

Indirekte mobbing vil seia at ein blir halden utanfor, utfrysing.

TEIKN PÅ MOBBING

· Ein får øydelagt kle, bøker og utstyr.

· Ein går omvegar for å unngå å møta plagaren.

· Ein held seg mykje inne.

· Ein vegrar seg mot skulen; vondt i hovud og mage.

· Ein er utstøytt, har ingen å vera med.

· Skuleprestasjonane går ned.

· Pengeforbruket aukar.

SKULEN SI HALDNING

Skulen meiner at alle må tolerera kvarandre. Me aksepterer ikkje at nokon blir erta og plaga.

Skulen vil følgja nøye opp og støtta både dei som plagar og dei som blir plaga.

Personalet vil stå som eit samla kollegium mot mobbing.

Skulen vil arbeida aktivt med haldningsskapande arbeid og trivselstiltak for å skapa samkjensle blant elevane og eit positivt miljø.

Skulen treng eit nært samarbeid med heimane for å løysa mobbesituasjonar.

SKULEN SITT ANSVAR

A    Det er skulen sitt ansvar å arbeida med eit godt  klassemiljø.

Eit godt klassemiljø krev god klasseleiing.

· Læraren er leiar i klassen.

· Læraren har autoritet.

· Læraren har tillit.

Læraren skal arbeida for gode relasjonar lærar - elev, elev - elev.

Undervisninga må organiserast slik at elevane får øving i å arbeida saman, hjelpa og støtta, men og tolerera kvarandre.

Læraren skal innarbeida klare rutinar, køyrereglar, for arbeid og åtferd i klassen.

Læraren skal bruka klasseråd aktivt. Drøfta tiltak, reglar og reaksjonar med elevane

B. Det er skulen sitt ansvar å prøva å avdekka mobbing.

Me observerer elevane i leik og arbeid.

Me har elevsamtalar 2 gonger for året.

Trivsel er eit fast tema i vurderingssamtalane med elev og foreldre 2 gonger årleg.

Me gjennomfører spørjeundersøking om trivsel, brukarundersøking.

C.  Det er skulen sitt ansvar å prøva å hindra mobbing.

Heile kollegiet er involvert og forplikta på skulen sin handlingsplan.

Personalet syner ei felles haldning overfor problemåtferd.

Me har god inspeksjon og involverer oss i situasjonane.

Me må bruka tid på å drøfta trivsel i kollegiet og med elevane. Me må lytta til elevane.

Me organiserer klasserom og gruppesamansetjing med tanke på å unngå konfliktsituasjonar.

Me må ha god kontakt med heimane.

D. Elevane sitt ansvar

Me ynskjer å styrkja elevrådet og å gje elevane meir ansvar i arbeidet for betre trivsel.

Me ynskjer å bevisstgjera og ansvarleggjera elevane overfor mobbeproblem.

Me ynskjer å skapa haldningar som gjer det "lovleg" å seia ifrå til vaksne på skulen eller heime når ein blir plaga, eller ser at andre blir plaga.

Me vil motivera elevane til sjølve å drøfta og komma med framlegg til tiltak som kan vera med og auka trivselen.

Me vil motivera elevane til sjølve å komma med framlegg til felles aktivitetar og leik i friminutta.

Me vil prøva å bruka elevrådet til å løysa opp i konfliktar elevane imellom.

E    Heimen sitt ansvar

Heimen må vera skulen sin samarbeidspartnar for løysa opp i mobbesituasjonar.

Heimen må ta kontakt med skulen straks ein får vita om, eller har mistanke, om ein mobbesituasjon.

Heimen må gje hjelp og støtte når barnet blir plaga, ta kontakt med skulen og eventuelt heimen til mobbaren/klassekontakt. Ein må oppmuntra barnet til å fortelja om mobbing og plaging.

Heimen må gje hjelp og støtte til, og setja klare grenser for eit barn som er med og mobbar. Ein må forklara barnet konsekvensane av mobbing.

Heimen må hjelpa skulen med tiltak for å førebyggja mobbing.Det er viktig å rosa positiv framferd, og å syna interesse både for negativ og positiv framferd.

Heimen må læra barnet toleranse og empati.

Ein må "slå ned på" negativ omtale av andre, og læra barnet å tenkja og snakka positivt.

Heimen må prøva å skapa eit godt miljø blant borna i fritida.

Heimen må leggja til rette for gode samversformer, og ta tid til felles aktivitetar saman med borna.

Lat borna få koma heim til kvarandre.
F.   Alle vaksne sitt ansvar:

Borna skal kjenna seg trygge 

Ein oppnår tryggleik ved at borna får oppleva omsorg og grensesetjing.

Ein skal øva inn få og enkle reglar for åtferd.

Ein skal prøva å læra barnet til å tenkja sjølv: "er dette lov/ ikkje lov?"

Barn må lærast til å kontrollera seg sjølve ved å møta grenser, bli rettleidde, og ved at vaksne og barn planlegg saman.

Bruk den gylne regelen: "Det du ikkje vil at andre skal gjera mot deg, skal du heller ikkje gjera mot dei."

Barn skal få ei forklaring på kvifor dei ikkje får gjera som dei vil/ kva dei gjorde gale.

Barn skal læra å fungera godt i samfunnet.

Barn skal læra å sjå samanhengen mellom eigne handlingar og fylgjene av dei.

Barn skal læra seg sosialt samspel:

ta omsyn til andre

· visa toleranse og medkjensle

· læra å innordna seg

· fylgja reglar

· venta på tur

PROBLEMLØYSING (tiltak).

Me samtalar med partane i denne rekkefølgja:

1. Samtale med mobbeofferet:

Læraren:

Eg veit.

Eg støttar deg.

Eg vil ta ansvar for å få slutt på mobbinga.

Kva har eg tenkt å gjera.

Eg vil følgja opp.

2 Samtale med plagar (plagarane).

(Samtale enkeltvis dersom plagarane er ei gruppe. )

Lærar:

Eg veit. Me aksepterer det ikkje.

Ikkje diskuter unnskyldningar.

Mobbinga skal ta slutt.

Mobbar må få høve til sjølv å komma med løysing. Inviter til samarbeid.

Konsekvensar. Ver tydeleg.

Døme på konsekvensar: - Saka blir diskutert i klassen. (Dersom ein er trygg på klassen si haldning til mobbing.)

- Mobbar blir isolert i friminutt.- Mobbar må sitja igjen til dei andre har fått gå heim.

- Partane og foreldra deira blir førte saman.

Gjer avtale om oppfølging.

3 Samtale med mobbeoffer og mobbar i lag.

Partane blir førte saman.

Gjer greie for kor saka, problemet, står.

Gjer avtalar, også om oppfølging

4. Informasjon til heimane

Me ser på mobbing som eit særleg alvorleg problem. Difor meiner me heimane må informerast, om:

· Kva som har skjedd.

· Løysing og avtalar.

· Oppfølging

Alle skal kjenna seg trygge og høyra til i eit fellesskap.





Me vil at elevane skal læra seg gode normer for samver, få oppleva omsorg, men og at det blir sett grenser for dei.





Me vil leggja vekt på førebyggjande tiltak i skulemiljøet for å hindra at elevane blir utsette for plaging og mobbing.








� Sjå og ordensreglane for Myking skule

